
ᐃᓚᒌᑦ ᐱᓕᕆᓂᖏᑦ ᐃᓕᓐᓂᐊᖅᑎᑉ  
ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓪᓗᒍ
ᐃᓕᓐᓂᐊᖅᑏᑦ ᐃᓕᓐᓂᐊᓲᖑᒻᒪᑕ ᓇᑭᕈᓘᔮᓗᒃ, ᐱᖃᓯᐅᑎᓪᓗᒋᑦ ᐃᓕᓐᓂᐊᕐᕕᒻᒥ ᐊᖏᕐᕋᒥᓗ. ᖃᐅᔨᓵᖑᖃᑦᑕᕐᓂᑯᑦ 
ᑕᑯᒃᓴᐅᑎᑦᑎᕗᑦ ᓱᕈᓰᑦ ᐃᓚᖏᑦ ᐃᓚᐅᖃᑕᐅᑎᓪᓗᒋᑦ ᐃᓕᓐᓂᐊᖅᑕᒥᓂᑦ ᑲᔪᓯᓂᖃᑦᑎᐊᓲᖑᒻᒪᑕ ᐃᓕᓴᕕᒻᒥ ᐊᒻᒪᓗ 
ᐃᓕᓐᓂᐊᕈᒪᓂᖅᓴᐅᓇᓱᐊᓲᖑᓪᓗᑎᑦ.

ᐱᓕᕆᖃᑕᐅᓂᖅ ᐱᖃᓯᐅᔾᔨᕗᖅ ᐃᓚᐅᖃᑕᐅᖃᑦᑕᕐᓗᓂ ᓱᕈᓯᑉ ᐃᓕᓐᓂᐊᕐᕕᖓ ᑮᓇᐅᔭᓂᑦ ᓄᐊᑦᑎᓇᓱᒃᑎᓪᓗᒍ ᐅᕝᕙᓘᓐᓃᑦ 
ᑕᑯᕋᕐᓈᕆᐊᖅᑐᖅᑐᖃᖃᑦᑕᖅᑐᓂ ᐊᒻᒪᓗ ᐱᙳᐊᖅᑎᓪᓗᒋᑦ ᑕᐅᑦᑕᐅᒋᐊᖅᑐᖃᑦᑕᖅᑐᑎᑦ ᐃᓚᒥᓄᑦ. ᑐᑭᖃᕐᒥᔪᖅ ᑕᒪᓐᓇ 
ᐱᓕᕆᖃᑎᖃᕆᐊᕐᓗᓂ ᓱᕈᓯᑉ ᐃᓕᓐᓂᐊᕐᕕᖓᓂ ᐃᑲᔪᖅᑐᖅᑕᐅᖁᓪᓗᒍ ᐃᓕᓐᓂᐊᕐᓗᓂ ᐊᖏᕐᕋᒥᓂᑦ.

ᐊᖓᔪᖅᑳᕆᔭᐅᔪᑦ ᖃᓄᐃᓕᐅᕈᓐᓇᖅᐸᑦ? 
ᐊᖓᔪᖅᑳᕆᔭᐅᔪᑦ ᐊᖏᕐᕋᒥᓂᑦ ᐋᖅᑮᒍᓐᓇᖅᑐᑦ ᑲᔪᖏᖅᓴᐃᓂᖃᖅᑐᒥᑦ ᐃᓕᓐᓂᐊᕐᓂᕐᒥᑦ. ᐱᖃᓯᐅᔾᔨᕗᖅ ᐃᒪᐃᑦᑑᑎᑦᑎᓗᑎᑦ 
ᐊᖏᕐᕋᖏᓐᓂ:

•  ᐊᖏᕐᕋᖅᓯᒪᔪᕐᔫᔮᕐᓇᖅᑐᒦᑎᑦᑎᓗᑎᑦ, ᐊᑦᑕᓇᙱᑦᑐᒥ;
•  ᓂᕿᖃᖅᑎᓪᓗᒋᑦ ᐊᖏᕐᕋᖃᖅᑎᓪᓗᒋᓪᓗ;
•  ᓯᓂᒃᑎᐊᖃᑦᑕᑎᓪᓗᒋᑦ:
•  ᓂᐱᖃᓗᐊᙱᑦᑐᒥᑦ ᐱᓕᕆᔪᓐᓇᕐᓗᑎᑦ ᐃᓕᓐᓂᐊᕈᑎᖏᓐᓂᓪᓗ ᕿᒥᕐᕈᕕᒋᔭᐅᔪᓐᓇᖅᑐᒥᒃ;
•  ᐅᖃᖃᑎᒋᖃᑦᑕᕐᓗᒋᑦ ᕿᑐᕐᖓᖏᑦ ᐅᓪᓗᖏᑦ ᖃᓄᐃᓐᓂᕐᒪᖔᑕ; ᐊᒻᒪᓗ 
•  ᐅᖃᕐᕕᒃᓴᐅᑦᑎᐊᕐᓗᑎᑦ ᐊᖏᖅᓯᒪᓂᖃᕐᓗᑎᓪᓗ ᐊᐱᖅᓱᖅᑕᐅᒍᓐᓇᕐᓂᖏᓐᓂᑦ ᐃᓱᒫᓘᑎᖏᓐᓂᓪᓗ 

ᐅᖃᓪᓚᒍᓐᓇᕐᓗᑎᑦ. 

ᐊᖓᔪᖅᑳᕆᔭᐅᔪᑦ ᐅᖃᐅᓯᖃᕈᓐᓇᕐᒥᔪᑦ ᓂᕆᐅᓐᓂᖃᕐᓂᖏᓐᓂᑦ, ᐱᓕᕆᐊᕆᔭᒃᓴᐅᓗᑎᑦ ᓂᕆᐅᓐᓂᖃᕐᕕᐅᓂᖏᑦ, ᕿᑐᕐᖓᒥᓄᑦ. 
ᐃᒪᐃᒍᓐᓇᖅᑐᑦ: 

•  ᐅᐱᒍᓱᓐᓂᖏᓐᓂᑦ ᐅᖃᕐᓗᑎᑦ ᐱᓕᕆᑦᑎᐊᖅᑐᒥᓂᐅᓂᖓᓄᑦ ᐊᒻᒪᓗ ᐃᖅᑲᖅᑐᐃᑐᐃᓐᓇᖏᓪᓗᑎᑦ. 
•  ᐃᑲᔪᕐᓗᒍ ᓱᕈᓯᖅ ᑐᑭᓯᒐᓗᐊᕐᒪᖔᖅ ᐱᒻᒪᕆᐅᓂᖓᓂᑦ ᐃᓕᓐᓂᐊᕐᓂᕐᒥᑦ ᐊᒻᒪᓗ ᐱᕕᖃᖅᑎᑦᑎᒍᓐᓇᕐᓂᖓᓂᑦ 

ᐱᐅᔪᓂᑦ ᓴᖅᑮᓗᓂ. 

ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓕᕈᓐᓇᕐᒥᔪᑦ ᕿᑐᕐᖓᖏᑕ ᐃᓕᓐᓂᐊᕐᓂᖏᓐᓂᑦ ᐃᓕᓴᕕᒻᒥ ᓄᓇᓕᓐᓂᓗ. 


